ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N        Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆ ԳԻՏՈՒԹՅԱՆ ՊԵՏԱԿԱՆ ԿՈՄԻՏԵԻՆ  ԳՈՒՄԱՐ 

ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը    որոշում է.

1. «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապա​հովող միջոցառումների մասին» N 1748-Ն որոշման N 5 և 11 հավելվածներում կատարել փոփոխություններ` համաձայն  N 1,2 հավելվածների:

2.  «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամին տրամադրելու նպատակով Հայաստանի Հանրապետության կրթության և գիտու​թյան նախարարության գիտության պետական կոմիտեին  Հայաստանի Հանրապետության 2011 թվա​կանի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել  35,077.1 հազ. դրամ (բյուջե​տային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով): 

3. Հայաստանի Հանրապետության կրթության և գիտության նախարարության գիտության պետական կոմիտեի նախագահին` սույն որոշման 2-րդ կետով նախատեսված գումարը «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամին տրամադրել նվիրաբերության պայմանագրի հիման վրա` սույն որոշման N 3 հավելվածում նշված ծրագրային միջոցառումները ավարտելու համար:

ՏԵՂԵԿԱՆՔ - ՀԻՄՆԱՎՈՐՈՒՄ
«Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ  փոփոխություններ կատարելու  և Հայաստանի Հանրապետության կրթության և գիտության նախարարության գիտության պետական կոմիտեին գումար հատկացնելու մասին»  ՀՀ կառավարության որոշման նախագծի վերաբերյալ
Իրավական ակտի հիմնավորումը

1. Անհրաժեշտությունը
ՀՀ կառավարության որոշման նախագծի մշակումը պայմանավորված է ՀՀ կառավարության 2011 թվականի սեպտեմբերի 1-ի ««Ա.Ի.Ալիխանյանի անվան ազգային գիտական լաբորատորիա» պետական ոչ առևտրային կազմակերպությունը  «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի վերակազմավորելու մասին» N 1301-Ն որոշման 8-րդ կետով ՀՀ ֆինանսների նախարարին տրված հանձնարարականով, ըստ որի հիմնադրամի ֆինանսավորումը ապահովելու համար անհրաժեշտություն է առաջանում ներկայացված նախագծով կատարել Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ  փոփոխություններ, ինչպես նաև հիմնադրամին տրամադրելու նպատակով Հայաստանի Հանրապետության կրթության և գիտու​թյան նախարարության գիտության պետական կոմիտեին  գումար հատկացնել: 

2. Ընթացիկ իրավիճակը և խնդիրները
Ներկայումս Ա.Ի.Ալիխանյանի անվան ազգային գիտական լաբորատորիայի ֆինանսավորման բյուջետային գլխավոր կարգադրիչ է հանդիսանում  Հայաստանի Հանրապետության էկոնոմիկայի նախարարությունը:  

ՀՀ կառավարության 2011 թվականի սեպտեմբերի 1-ի  N 1301-Ն որոշման 8-րդ կետի համաձայն  առաջարկվում է Հայաստանի Հանրապետության կրթության և գիտու​թյան նախարարության գիտության պետական կոմիտեի միջոցով ապահովել «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի հետագա ֆինանսավորումը:   

3. Տվյալ բնագավառում իրականացվող քաղաքականությունը
Նախագծի ընդունումը գործող քաղաքականության փոփոխություններ չի ներառում:

4. Կարգավորման նպատակը և բնույթը
Նախագծի ընդունման նպատակն է ապահովել «Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի ֆինանսավորումը:

Ա.Ի.Ալիխանյանի անվան ազգային գիտական լաբորատորիան (ԱԱԳԼ) 2010թ-ին սահմանված կարգով ներկայացրել էր 2011թ.-ի բյուջետային հայտը “Ֆիզիկայի բնագավառում արդիական գիտական ներուժի ապահովում” ծրագրի շրջանակներում նախատեսված աշխատանքների կատարման համար, որոնք նախորոք ներառվել էին  ՀՀ 2011-2013թթ.-ի Միջնաժամկետ ծախսային ծրագրերում (ՄԺԾԾ).   

Վերոհիշյալ ծրագրի կատարման համար 2011թ.-ի Բյուջեի մասին ՀՀ Օրենքում առանձին տողով նախատեսվեց 90մլն դրամի չափով ծախսեր: Ծրագիրը նախատեսված էր սկսել 2011թ.-ի հունվարի 1-ից:


Համաձայն նախատեսված միջոցառումների պլանի իրականացվել են ԱԱԳԼ-ի երիտասարդ գիտնականների խրախուսման ծրագրեր: Հաստատվել է  երիտասարդ գիտնականների խրախուսման կանոնակարգը, տրվել  են երիտասարդ գիտնականների համար հավելավճարներ,  հրավիրված մասնագետների կողմից կազմակերպվել են գիտաթեմատիկ սեմինարներ ասպիրանտների և երիտասարդ գիտնականների համար: Աշխատանքներ են տարվում ԱԱԳԼ-ում զարգացնելու ուսումնագիտական ենթակառուցվածքը` ստեղծելով բարենպաստ պայմաններ երիտասարդ կադրերի ուսուցումը նոր որակական աստիճանի հասցնելու համար (արդեն գնվել են 26 համակարգիչներ և սարքեր), ներգրավել երիտասարդներին գիտատեխնոլոգիական ծրագրերի մշակման և իրականացման մեջ: 


Ա.Ի.Ալիխանյանի անվան ազգային գիտական լաբորատորիան հայտարարել է երիտասարդների մասնակցությամբ նորարարական  նախագծերի մրցույթ, մշակվել են մրցույթի անցկացման կանոնակարգը, ժամկետները և պայմանները: Արդեն ստացվել են 13 հայտեր և ուղարկվել են դրանք միջազգային փորձաքննության: Մրցույթային հանձնաժողովը որոշում է կայացրել ֆինանսավորելու 8 հայտեր:

Հաշվի առնելով, որ ծրագիրը պարունակում է նորամուծական աշխատանքների կատարում  և Ազգային լաբորատորիայից անկախ պատճառներով վերը նշված ծրագիրը ուշ է հաստատվել, նախատեսված որոշ միջոցառումների իրականացումը արդեն իսկ սկսվել է, սակայն փաստացի արդյունքները հնարավոր է ամփոփել 2012 թվականին: Հետևաբար, այդ միջոցառումները ֆինանսավորվել և իրագործվել են ոչ ամբողջական ծավալով` (Նայիր հավելված 3).

Այսպիսով պետական բյուջեից “Ֆիզիկայի բնագավառում արդիական գիտական ներուժի ապահովում” ծրագրի կատարման համար 2011թ.-ին չի օգտագործվել 35077,1 հազար դրամ, որի միջոցառումների մասով արդեն իսկ հայտարարվել են մրցույթներ: 

Քանի որ այս ծրագիրը շարունակական է և ունի հույժ կարևորություն Հայաստանից երիտասարդ մասնագետների արտահոսքը կանխելու համար, “Ա.Ի.Ալիխանյանի անվան ազգային գիտական լաբորատորիա” հիմնադրամին վերոհիշյալ գումարը որպես ՀՀ Կառավարության նվիրաբերություն ձևակերպելը` պայմանով, որ միջոցառումները սկսվել են 2011 թվականին և կավարտվեն 2012 թվականին, կնպաստի ծրագրի ամբողջական իրագործմանը: 

5. Նախագծի մշակման գործընթացում ներգրավված ինստիտուտները և անձիք

ՀՀ ֆինանսների նախարարության աշխատակազմ
6. Ակնկալվող արդյունքը

«Ա.Ի.Ալիխանյանի անվան ազգային գիտական լաբորատորիա (Երևանի ֆիզիկայի ինստիտուտ)» հիմնադրամի ֆինանսավորման ապահովումը:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆ ԳԻՏՈՒԹՅԱՆ ՊԵՏԱԿԱՆ ԿՈՄԻՏԵԻՆ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության 2011 թվականի պետական բյուջեում վերաբաշխում, Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ  փոփոխություններ կատարելու  և Հայաստանի Հանրապետության կրթության և գիտության նախարարության գիտության պետական կոմիտեին գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին տեղեկանքն ոչ կիրառելի է, քանի որ Նախագծի ընդունմամբ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի նախատեսվում:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆ ԳԻՏՈՒԹՅԱՆ ՊԵՏԱԿԱՆ ԿՈՄԻՏԵԻՆ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չկա:

2. Միջազգային պայմանագրերով ստանձնած պարտավորությունների հետ համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են)
Չկան:

ՏԵՂԵԿԱՆՔ
ԻՐԱՎԱԿԱՆ ԱԿՏԻ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

Չի եղել:

2. Հասարակության մասնակցությունը նախագծմանը և/կամ քննարկումներին

Չկա:

3. Այլ տեղեկություններ (եթե այդպիսիք առկա են)
Չկան:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2011 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆ ԳԻՏՈՒԹՅԱՆ ՊԵՏԱԿԱՆ ԿՈՄԻՏԵԻՆ  ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ  ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	
	Առարկություններ և առաջարկություններ


	Մեկնաբանություն

	ՀՀ  էկոնոմիկայի նախարարություն (06.10.2011թ.  N07/21.2.1/5572-11 գրություն)
	Ներկայացվել է առաջարկություն 35077,1 հազ. դրամի չափով ծախսերի վերաբաշխման առաջարկություն:
	Ընդունվել է :

	ՀՀ  կրթության և գիտության նախարարություն

(12.10.2011թ.  N01/9.3/11596-11 գրություն)
	Առաջարկվում է 2011թ. նոյեմբեր-դեկտեմբեր ամիսների համար պետական բյուջեի գիտության ոլորտի «Գիտական և գիտատեխնիկական գործունեության ենթակառուցվածքի պահպանում ու զարգացում» ծրագրում որպես "Ա. Ի. Ալիխանյանի անվան ազգային գիտական լաբորատորիա" հիմնադրամի ծախսային  ծրագիրը կատարող  ՀՀ պետական կառավարման մարմինների և պետական աջակցություն ստացող իրավաբանական անձ հանդիսացող սուբյեկտների ցանկում ՀՀ էկոնոմիկայի նախարարության փոխարեն նշել ՀՀ կրթության և գիտության նախարարության գիտության պետական կոմիտե:
	Ընդունվել է :








